
2. Stat membru jew pajjiż terz

Spanja

3. Intestatura fl-ispeċifikazzjoni tal-prodott affettwata mill-emenda/i

☐ Isem il-prodott

☒ Deskrizzjoni tal-prodott

☒ Żona ġeografika

☒ Prova tal-oriġini

☒ Metodu ta’ produzzjoni

☒ Rabta

☒ Tikkettar

☒ Oħrajn [speċifika]: isem, leġiżlazzjoni nazzjonali applikabbli; korp ta’ kontroll

4. Tip ta’ emenda/i

☒ Emenda għall-Ispeċifikazzjoni tal-Prodott ta’ DOP jew IĠP irreġistrata li ma għandhiex tikkwalifika bħala 
minuri skont it-tielet subparagrafu tal-Artikolu 53(2) tar-Regolament (UE) Nru 1151/2012.

☐ Emenda għall-Ispeċifikazzjoni tal-Prodott ta’ DOP jew IĠP irreġistrata, li ma għandhiex tikkwalifika bħala 
minuri, skont it-tielet subparagrafu tal-Artikolu 53(2) tar-Regolament (UE) Nru 1151/2012, li għaliha ma 
ġie ppubblikat l-ebda Dokument Uniku (jew ekwivalenti)

5. Emenda/i

5.B. DESKRIZZJONI TAL-PRODOTT

5.B.1. Il-paragrafu li ġej mit-taqsima Deskrizzjoni tal-prodott (it-taqsima B):

Zkuk tal-ispraġ bojod, vjola jew ħodor jew nebbieta sukkulenti tal-varjetajiet tal-ispraġ Argenteuil, Ciprés, Dariana, Desto, 
Grolim, Juno, Steline u Thielim (Asparagus officinalis L.) li huma rotob, friski, f’saħħithom u nodfa.

ġie emendat biex jaqra:

Zkuk tal-ispraġ bojod jew vjola jew nebbieta sukkulenti tal-varjetajiet tal-ispraġ Argenteuil, Ciprés, Dariana, Desto, Fortems, 
Grolim, Hercolim, Juno, Magnus, Plasenesp, Steline u Thielim (Asparagus officinalis L.) li huma rotob, friski, f’saħħithom u 
nodfa.

Raġunijiet għat-tħassir ta’ “ħodor”: L-intenzjoni meta l-Ispeċifikazzjoni tal-Prodott tfasslet għall-ewwel darba kienet 
li jkun possibbli li l-ispraġ kollu mkabbar fiż-żona ddefinita jiġi ċċertifikat, għalhekk ġie inkluż l-ispraġ aħdar u 
vjola. Madankollu, il-kultivaturi jipprovaw jipproduċu l-ispraġ abjad bl-użu tat-teknika tal-kisi bil-ħamrija li hija 
karatteristika tal-produzzjoni tal-“Espárrago de Navarra”. Jekk l-ispraġ jitħalla joħroġ ’il fuq mill-wiċċ tal-ħamrija, 
l-ewwel isir roża, imbagħad vjola u fl-aħħar aħdar, u jitqies li huwa ta’ kwalità ifqar. L-ebda spraġ aħdar ma ġie 
ċċertifikat fi kwalunkwe żmien fis-snin li l-iskema “Espárrago de Navarra” ilha topera, u għalhekk ir-referenza għal 
dak il-kulur tħassret fl-interess taż-żamma ta’ standard għoli ta’ kwalità.

Raġunijiet għaż-żieda ta’ varjetajiet ġodda: Meta bdiet l-iskema tal-IĠP, ma kien hemm l-ebda varjetà lokali indiġena 
disponibbli, u l-ispraġ li kien jitkabbar kien jew ta’ varjetajiet Franċiżi mill-grupp Argenteuil jew ta’ varjetajiet min- 
Netherlands mill-grupp Grolim. Il-kumpaniji li jbigħu pjanti tal-ispraġ (rimjiet) huma selettivi fil-proċessi tagħhom 
u jfittxu varjetajiet imtejba, jabbandunaw il-produzzjoni tal-predeċessuri tagħhom u għalhekk jagħmluha diffiċli 
għall-produtturi tal-“Espárrago de Navarra” biex jakkwistaw pjanti tal-varjetajiet permessi.

Fid-dawl ta’ dawn il-problemi li jħabbtu wiċċhom magħhom il-bdiewa, in-negozju tas-settur pubbliku INTIA (li 
qabel kien magħruf bħala ITG) ilu għal xi snin jistudja l-varjetajiet il-ġodda tal-ispraġ abjad li kienu jidhru fis-suq 
biex jidentifika dawk l-aktar adattati għaż-żona tal-IĠP. Dawn l-istudji diġà wasslu għal emenda fil-lista tal- 
varjetajiet permessi fl-2004, u l-provi komplew minn dak iż-żmien.

Prova li tqabbel diversi varjetajiet li għandhom il-karatteristiċi speċifiċi meħtieġa għall-“Espárrago de Navarra” ma’ 
xi wħud mill-varjetajiet elenkati fl-Ispeċifikazzjoni tal-Prodott ilha għaddejja mill-2010. L-istadju preliminari ta’ 
din il-prova tlesta fl-2015 bir-rakkomandazzjoni li l-lista tiġi estiża biex tinkludi l-varjetajiet proposti hawn fuq. 
Il-varjabbli kkunsidrati f’dan il-proċess kienu: il-kultivazzjoni bikrija (karatteristika utli għall-prodott li se jiġi 
kkummerċjalizzat frisk), ir-rendiment medju, id-dijametru taz-zkuk (peress li l-produtturi jitħallsu aktar għal zkuk 
eħxen, li huma mfittxija aktar mill-konsumaturi) u l-karatteristiċi speċifiċi tal-kwalità meħtieġa għall-“Espárrago de 
Navarra” (nuqqas ta’ difetti bħal ponot miftuħa jew zkuk vojta jew maqsuma). Matul il-ħsad tal-2015, ittieħed 
kampjun taz-zkuk imkabbra minn dawn il-varjetajiet ġodda u Grolim, il-varjetà permessa użata bħala l-istandard 
referenzjarju, ittieħdet u mbagħad ġiet ippreservata bis-sħana u ppakkjata (f’vażett, landa jew simili) minn waħda 
mill-faċilitajiet tal-ipproċessar ta’ Navarra. Ladarba l-prodott ippreservat kien stabbilizza ruħu, saru testijiet li 
vvalutaw dan li ġej:

— Il-kontenut ta’ fibra, wara rieżami sħiħ tal-karatteristiċi differenti, ġie identifikat bħala fattur varjabbli ewlieni 
minħabba li waħda mill-karatteristiċi tal-“Espárrago de Navarra” hija li ma huwiex partikolarment fibruż.

— Analiżi sensorja biex tidentifika kwalunkwe differenza organolettika bejn il-varjetajiet li jkunu qed jiġu ttestjati 
u l-varjetajiet permessi (f’dan il-każ Grolim). Ma nstabet l-ebda differenza fit-testijiet tat-togħma li saru.

Wara dawn l-istudji, ġie konkluż li l-Ispeċifikazzjoni tal-Prodott għandha tiġi emendata biex tinkludi l-varjetajiet li 
taw l-aħjar riżultati, jiġifieri Hercolim, Magnus u Fortems mill-grupp Netherlandiż u Plasenesp mill-grupp Franċiż.

Bħal fl-Ispeċifikazzjoni tal-Prodott oriġinali, il-varjetajiet huma elenkati f’ordni alfabetiku.

5.B.2. It-test li ġej mit-taqsima Deskrizzjoni tal-prodott (it-taqsima B):

Il-varjetajiet mhux awtorizzati jistgħu jammontaw sa 20 % tal-ispraġ imkabbar.

ġie emendat biex jaqra:

Il-varjetajiet mhux awtorizzati jistgħu jammontaw sa 20 % tal-ispraġ imkabbar minn kull operatur.

Raġunijiet għall-inklużjoni ta’ “minn kull operatur”: Il-kliem “minn kull operatur” żdied biex jagħmilha ċara li 
l-limitu ta’ 20 % japplika għal kull operatur individwali. Ir-raġuni għaliex il-varjetajiet mhux awtorizzati jistgħu 
jintużaw sa dan il-perċentwal hija sabiex ikunu jistgħu jiġu ppruvati varjetajiet ġodda u aktar ’il quddiem inklużi 
fl-Ispeċifikazzjoni tal-Prodott. Qabel ma tkun tista’ tintalab l-inklużjoni ta’ varjetà ġdida, l-ewwel trid tiġi ttestjata 
fuq il-post biex jitkejjel jekk tilħaqx il-karatteristiċi meħtieġa tal-“Espárrago de Navarra”.

5.B.3. It-test li ġej mit-taqsima Deskrizzjoni tal-prodott (it-taqsima B):

L-ispraġ tal-varjetajiet awtorizzati jista’ jkun maħsub għall-bejgħ bħala prodott frisk jew f’formati ppreservati bis-sħana.

ġie emendat biex jaqra:

L-ispraġ tal-varjetajiet awtorizzati jista’ jiġi ppreżentat fis-suq bħala prodott frisk jew li għadu kif inqata’ jew f’formati 
ppreservati bis-sħana.

Raġunijiet għal din il-bidla: Din l-emenda tagħmel id-definizzjoni aktar ċara. L-“Espárrago de Navarra” huwa 
ċċertifikat kemm bħala prodott frisk kif ukoll f’formati ppreservati bis-sħana (jiġifieri f’vażetti, laned jew 
kontenituri simili) u għalhekk jista’ jiġi ppreżentat fis-suq b’dawn iż-żewġ modi. Meta jinbiegħu bħala prodotti 
friski – jiġifieri meta ma jkunux ġew ittrattati bis-sħana – iz-zkuk tal-ispraġ jiġu ppreżentati jew friski jew friski u 
mqaxxra (jiġifieri lesti biex jissajru). Fil-każ tal-aħħar jiġi kklassifikati bħala prodotti li għadhom kif inqatgħu u 
jridu jinbiegħu f’imballaġġ li jżommhom friski.

Is-suq tal-ispraġ frisk huwa pjuttost staġnat, u n-nuqqas ta’ għarfien dwar kif jitqaxxar l-ispraġ frisk huwa maħsub li 
huwa waħda mir-raġunijiet għalfejn il-kosnumaturi jżommu lura milli jixtruh. Is-suq għall-prodotti li jkunu 
għadhom kif inqatgħu f’kontenituri tal-plastik, ippakkjati bil-vakwu jew f’ippakkjar b’atmosfera modifikata kien 
qiegħed jiżviluppa f’dawn l-aħħar snin, u huwa sistema li qiegħda taħdem pjuttost tajjeb għall-ispraġ. Għalhekk 
hemm interess li dan il-format jiġi offrut għall-prodotti ċċertifikati.

5.B.4. Fit-taqsima Deskrizzjoni tal-prodott (it-taqsima B), “Extra” issostitwixxiet “extra”:

l-ispraġ tal-klassi “extra” jrid ikun ta’ kwalità superjuri, iffurmat tajjeb u prattikament dritt, bil-ponta magħluqa sewwa.

ġie emendat biex jaqra:

L-ispraġ tal-klassi “Extra” jrid ikun ta’ kwalità superjuri, iffurmat tajjeb u prattikament dritt, bil-ponta magħluqa sewwa.

Raġunijiet għal din il-bidla: Dan kien żball ortografiku.

5.B.5. It-test li ġej żdied mat-taqsima Deskrizzjoni tal-prodott (it-taqsima B):

Sabiex jinbiegħ bħala prodott li għadu kif inqata’, l-ispraġ irid jitqaxxar – b’tolleranza għad-difetti fit-tqaxxir ta’ 10 % biss – 
u jiġi ppakkjat b’mod li jippreserva d-dehra u l-freskezza tiegħu sal-konsum. Dan il-prodott għandu jilħaq l-istess rekwiżiti 
bħaz-zkuk tal-ispraġ frisk ħlief għad-dijametru minimu, li huwa ta’ 9 mm, ir-riżultat tat-tqaxxir ta’ zokk b’dijametru ta’ 
12-il mm.

Raġunijiet għal din iż-żieda: Dan il-paragrafu jistabbilixxi l-karatteristiċi meħtieġa tal-ispraġ frisk imqaxxar fil- 
format li jkun għadu kif inqata’. Il-karatteristiċi u l-kwalità meħtieġa ta’ dan il-prodott huma l-istess bħal għall- 
ispraġ frisk, u għalhekk ġiet miżjuda referenza għat-tolleranza għad-difetti fit-tqaxxir. Jagħmel sens li 
l-Ispeċifikazzjoni tal-Prodott tirrifletti l-fatt – ċirkustanza li fi kwalunkwe każ kienet diġà qed tiġi kkunsidrata fis- 
sistema ta’ ċertifikazzjoni – li, bħal fil-każ tal-ispraġ tal-bott, id-dijametru tal-ispraġ frisk imqaxxar ma għandux 
ikun inqas mir-riżultat tat-tqaxxir tal-aktar zokk irqiq permissibbli (dijametru ta’ 12-il mm), meta jitqies li t-tqaxxir 
inaqqas medja ta’ 2 mm mid-dijametru. Ir-rekwiżiti tad-dijametru għall-ispraġ frisk jibqgħu l-istess.

5.B.6. Il-paragrafu li ġej mit-taqsima Deskrizzjoni tal-prodott (it-taqsima B):

L-ispraġ ippreservat bis-sħana jrid ikun prodott tal-klassi “extra” jew tal-Klassi I, issiġillat ermetikament f’kontenituri u 
sterilizzat bis-sħana. L-ispraġ ippreservat bis-sħana jista’ jinbiegħ bħala spraġ sħiħ jew bħala biċċiet ta’ spraġ u jew imqaxxar 
jew mhux imqaxxar.

ġie emendat biex jaqra:

L-ispraġ ippreservat bis-sħana jrid ikun prodott tal-klassi “Extra” jew tal-Klassi I, issiġillat ermetikament f’kontenituri u 
sterilizzat bis-sħana. L-ispraġ ippreservat bis-sħana jista’ jinbiegħ bħala spraġ sħiħ, spraġ qasir jew ponot tal-ispraġ, u 
mqaxxar jew mhux imqaxxar.

Raġunijiet għal din il-bidla: Meta l-Ispeċifikazzjoni tal-Prodott tfasslet għall-ewwel darba, din kienet tgħid li l-ispraġ 
ippreservat bis-sħana jista’ jiġi ppreżentat bħala zkuk tal-ispraġ sħaħ jew f’biċċiet. Ir-regoli għall-preżentazzjoni tal- 
ispraġ ippreservat bis-sħana jistgħu jinstabu fl-Istandard dwar il-Prodotti Friski Ppreservati bis-Sħana (Ordni tal- 
Uffiċċju tal-Prim Ministru tal-21 ta’ Novembru 1984 li tapprova l-istandards tal-kwalità għall-prodotti friski 
ppreservati bis-sħana), li jagħti għadd ta’ għażliet:

— Spraġ sħiħ: zkuk li jikkonsistu mill-ponta u z-zokk prinċipali u huma twal mill-inqas 12-il cm;

— Spraġ qasir: zkuk li jikkonsistu mill-ponta u z-zokk prinċipali u huma twal bejn 7 cm u 12-il cm;

— Ponot tal-ispraġ: biċċiet li jikkonsistu mill-ponta u parti miz-zokk u huma twal bejn 2 cm u 12-il cm;

— Biċċiet tal-ispraġ: zkuk maqtugħa b’mod trasversali f’biċċiet rotob twal bejn 2 cm u 7 cm, b’biċċiet li jinkludu 
l-ponta li jammontaw għal mill-inqas 25 % tal-piż mingħajr likwidu tal-pakkett sakemm it-tikketta ma tgħidx 
mod ieħor;

— Zkuk tal-ispraġ: zkuk maqtugħa b’mod trasversali f’biċċiet taz-zokk prinċipali mingħajr ponot, twal bejn 
1,5 cm u 7 cm.

Għalkemm il-formati kollha ta’ hawn fuq huma permessi mil-liġi, huma biss il-formati li fihom kull unità fil- 
pakkett iżżomm il-ponta kollha – jiġifieri spraġ sħiħ, spraġ qasir u ponot tal-ispraġ – li huma ċċertifikati bħala 
“Espárrago de Navarra” minħabba li dawn huma l-formati ta’ kwalità ogħla. L-Ispeċifikazzjoni tal-Prodott għandha 
għalhekk tagħmilha ċara li dawn huma l-uniċi forom aċċettati ta’ preżentazzjoni.

Għal darba oħra, “extra” ġiet ikkoreġuta għal “Extra”.

5.C. ŻONA ĠEOGRAFIKA

5.C.1. Is-sentenza li ġejja tħassret mit-taqsima Żona ġeografika (it-Taqsima C tal-Ispeċifikazzjoni tal-Prodott):

L-ispraġ jitkabbar f’erja ta’ 6 523 ettaru, li jinkludu 4 759 ettaru f’Navarra, 1 121 ettaru f’La Rioja u 643 ettaru f’Aragona.

Raġunijiet għal dan it-tħassir: Din l-informazzjoni tħassret minħabba li kienet tirrifletti ż-żona fiż-żona ġeografika 
ddefinita li fiha kien jitkabbar l-ispraġ meta tfasslet l-Ispeċifikazzjoni tal-Prodott oriġinali. Billi n-numru ta’ ettari li 
fuqhom jitkabbar l-ispraġ ivarja minn sena għal oħra, din l-informazzjoni ma għandhiex tkun fl-Ispeċifikazzjoni 
tal-Prodott.

Għalhekk, it-tħassir ta’ dan it-test ma jinvolvi l-ebda bidla fiż-żona ġeografika ddefinita fl-Ispeċifikazzjoni tal- 
Prodott. Hija biss it-tneħħija ta’ informazzjoni skaduta li ma għandhiex tiġi inkluża.

5.D. PROVA TAL-ORIĠINI

5.D.1. It-taqsima 5 kollha tal-Ispeċifikazzjoni tal-Prodott (Prova tal-Oriġini) ġiet sostitwita. Fil-kliem il-ġdid ta’ din 
it-taqsima, ir-reġistri meħtieġa (ir-reġistru tal-ħammiela tal-ispraġ, ir-reġistru tal-faċilitajiet ta’ prodotti 
friski u r-reġistru tal-faċilitajiet tal-ipproċessar), il-kontrolli tal-konformità tal-Ispeċifikazzjoni tal-Prodott 
li jridu jitwettqu mill-korp ta’ kontroll, u l-konsenja ta’ tikketti ta’ ċertifikazzjoni (prova taċ- 
ċertifikazzjoni), issa huma deskritti b’mod li huwa aktar konformi mar-rekwiżiti għaċ-ċertifikazzjoni tal- 
ispraġ bħall-“Espárrago de Navarra”.

Raġunijiet għal din il-bidla: Din il-bidla hija maħsuba biss biex tipprovdi spjegazzjoni aħjar u aktar preċiża ta’ kif 
jintwera li l-prodott joriġina fiż-żona ġeografika ddefinita u jikkonforma mar-rekwiżiti l-oħra stabbiliti fl-Ispeċifi
kazzjoni tal-Prodott.

Il-formulazzjoni preċedenti ta’ din it-taqsima tal-Ispeċifikazzjoni tal-Prodott kienet pjuttost vaga u ma kinitx tagħti 
stampa ċara tal-kontrolli u t-testijiet imwettqa mill-korp ta’ kontroll biex tiġi żgurata l-konformità mal- 
Ispeċifikazzjoni tal-Prodott.

Il-formulazzjoni l-ġdida proposta tipprovdi spjegazzjoni aktar dettaljata tal-kontrolli u t-testijiet li verament 
jitwettqu mill-korp ta’ kontroll bħala parti mill-proċedura taċ-ċertifikazzjoni, li hija konformi mal-istandard 
UNE-EN ISO/IEC 17065:2012 u li ġiet akkreditata mill-Korp ta’ Akkreditazzjoni Nazzjonali.

It-test issa jipprovdi wkoll dettalji tas-sistema ta’ kontroll, li hija bbażata fuq spezzjonijiet fuq il-post tal-ħammiela 
tal-ispraġ u fl-impjanti tal-ipproċessar, kif ukoll fuq it-teħid ta’ kampjuni u l-ittestjar waqt li tkun qed tiġi 
pproċessata l-għalla tas-sena. Din is-sistema hija kkumplimentata mis-sistemi ta’ kontroll intern proprji tal- 
produtturi. It-test issa jispeċifika wkoll ir-reġistri fejn l-operaturi involuti fil-produzzjoni tal-ispraġ tal-IĠP 
għandhom jiġu elenkati sabiex is-sistema ta’ kontroll tkun tista’ tiġi implimentata.

5.E. METODU TA’ PRODUZZJONI

5.E.1. It-test li ġej tmexxa mit-taqsima tar-Rabta tal-Ispeċifikazzjoni tal-Prodott oriġinali għat-taqsima tal-Metodu 
ta’ produzzjoni (it-taqsima E) ta’ dik emendata:

1) Rekwiżiti tal-kultivazzjoni:

L-istabbiliment tal-għalla:

Ladarba l-ħamrija tkun ġiet studjata biex titkejjel l-adattabbiltà tagħha għat-tkabbir tal-prodott u jiġu stmati l-ħtiġijiet tal- 
fertilizzanti bażali tagħha, l-ispraġ jitħawwel permezz ta’ propagazzjoni veġetattiva bl-użu ta’ riżomi jew kuruni miksuba 
minn ħammiela għaż-żrieragħ. Dan jitpoġġa f’ringiela fl-art u jitgħatta b’saff ta’ ħamrija maħlula fonda madwar 8 cm.

Id-densità tat-tħawwil hija ta’ bejn 10 000 u 12 000 pjanta għal kull ettaru, bil-pjanti spazjati bejn wieħed u ieħor 45 cm ’il 
bogħod minn xulxin u b’ringieli spazjati bejn 2 u 2,1 m ’il bogħod minn xulxin.

Il-ħsieb tal-għalla:

Il-pjanta tiġi megħjuna tiżviluppa sal-perfezzjoni billi titħejja l-istrixxa tal-ħamrija, jittieħed ħsieb tal-għalla, bl-irrigazzjoni, 
u bl-użu ta’ fertilizzant kompost u trattamenti xierqa għall-protezzjoni tal-pjanti.

Il-ħsad tal-għalla:

L-ispraġ jinħasad bl-idejn qabel ma z-zkuk joħorġu ’l fuq mill-wiċċ tal-istrixxa. Il-ħsad jibda fit-tieni sena wara t-tħawwil, u 
jdum 15 jew 20 jum, u mit-tielet sena ’l quddiem idum tul l-istaġun kollu, minn April sa nofs Lulju.

Ladarba l-ħsad ikun intemm, il-pjanti tal-ispraġ jitħallew jiffurmaw il-felċi, sabiex jakkumulaw il-ħażniet tan-nutrijenti fil- 
kuruna. F’Novembru, ladarba l-felċi jkunu saru sofor, dawn jinqatgħu u l-istrixxa tiġi kklerjata.

Raġunijiet għaċ-ċaqliq ta’ dan it-test: Fil-verżjoni preċedenti tal-Ispeċifikazzjoni tal-Prodott, il-proċessi involuti fit- 
tkabbir tal-ispraġ kienu deskritti biss fit-taqsima dwar ir-rabta. Peress li dawn il-proċessi jitwettqu biex jitkabbar 
spraġ biex jiġi kkumerċjalizzat jew frisk jew ippreservat bis-sħana – iż-żewġ formati koperti mill-IĠP – l-ewwel 
bidla kienet li d-deskrizzjonijiet dettaljati ta’ dawn il-proċessi jitmexxew mit-taqsima tar-Rabta għat-taqsima 
tal-Metodu ta’ produzzjoni.

Għalhekk, fl-ispjegazzjoni ta’ hawn taħt tal-bidliet attwali f’din l-informazzjoni dwar il-kundizzjonijiet tat-tkabbir, 
it-test l-antik għat-tqabbil huwa mis-subintestatura c) (Kundizzjonijiet tal-kultivazzjoni) fit-Taqsima F (Rabta) tal- 
verżjoni preċedenti tal-Ispeċifikazzjoni tal-Prodott.

5.E.2. Il-paragrafu li ġej mis-subtaqsima Kundizzjonijiet ta’ kultivazzjoni tat-taqsima E (Metodu ta’ produzzjoni):

Ladarba l-ħamrija tkun ġiet studjata biex titkejjel l-adattabbiltà tagħha għat-tkabbir tal-prodott u jiġu stmati l-ħtiġijiet tal- 
fertilizzanti bażali tagħha, l-ispraġ jitħawwel permezz ta’ propagazzjoni veġetattiva bl-użu ta’ riżomi jew kuruni [nota: 
il-kelma Spanjola użata għal “kuruni” f’din il-verżjoni hija “garras”] miksuba minn ħammiela għaż-żrieragħ. Dan jitpoġġa 
f’ringiela fl-art u jitgħatta b’saff ta’ ħamrija maħlula fonda madwar 8 cm.

ġie emendat biex jaqra:

L-ispraġ jitħawwel permezz tal-propagazzjoni veġetattiva bl-użu ta’ riżomi jew kuruni [fl-Ispanjol tintuża l-kelma “zarpas”] 
miksuba minn ħammiela għaż-żrieragħ. Dan jitpoġġa f’ringiela fl-art u jitgħatta b’saff ta’ ħamrija maħlula.

Raġunijiet għall-bidla tal-kelma Spanjola għal “kuruni” minn garras għal zarpas: Garras inbiddlet għal zarpas peress li 
dan huwa t-terminu użat mill-bdiewa lokali biex jirreferu għall-materjal tal-pjanti użati għall-propagazzjoni, 
jiġifieri l-kuruni tal-ispraġ.

Raġunijiet għar-reviżjoni tat-test: Din hija deskrizzjoni ta’ kif l-għalla tiġi stabbilita. Il-ħxuna tas-saff tal-ħamrija 
mitfugħ fuq il-kuruna ma hijiex deċiżiva għall-kwalità aħħarija tal-prodott, iżda pjuttost tiddependi fuq 
il-makkinarju agrikolu għad-dispożizzjoni tal-operatur.

5.E.3. Il-paragrafu li ġej mis-subtaqsima Kundizzjonijiet ta’ kultivazzjoni tat-taqsima E (Metodu ta’ produzzjoni):

Id-densità tat-tħawwil hija ta’ bejn 10 000 u 12 000 pjanta għal kull ettaru, bil-pjanti spazjati bejn wieħed u ieħor 45 cm ’il 
bogħod minn xulxin u b’ringieli spazjati bejn 2 u 2,1 m ’il bogħod minn xulxin.

ġie emendat biex jaqra:

F’ħammiela f’art niexfa (mhux irrigata), id-densità tat-tħawwil hija bejn 7 000 u 12 000 pjanta għal kull ettaru, filwaqt li 
jistgħu jintużaw densitajiet ogħla – sa 22 000 pjanta għal kull ettaru – f’ħammiela irrigati u f’ħammiela f’art niexfa li 
jinsabu f’żoni aktar imxarrba jekk il-kultivaturi jkunu jixtiequ jiksbu rendimenti ogħla fl-ewwel ftit snin ta’ kultivazzjoni.

Raġunijiet għal din il-bidla: Id-densità tat-tħawwil tinfluwenza r-rendiment minn roqgħa art iżda mhux il-kwalità 
tal-ħsad tal-ispraġ nnifsu. Jekk kultivatur jagħżel densità ogħla fis-snin bikrin, ir-rendiment li jirriżulta jkun 
kemxejn ogħla iżda l-ħajja utli tal-ħammiela tal-ispraġ titqassar ukoll. Jekk tintuża densità aktar baxxa, l-ispiża tal- 
investiment tkun aktar baxxa, iżda jkun aktar baxx ukoll ir-rendiment fis-snin tal-bidu, u normalment il-ħammiela 
tal-ispraġ ddum tajba għal aktar żmien. Għalhekk huwa aħjar li tingħata firxa wiesgħa, u li d-densità titħalla għad- 
diskrezzjoni tal-kultivaturi.

Barra minn hekk, l-ispazju bejn ir-ringieli jiddependi fuq il-makkinarju għad-dispożizzjoni tal-kultivatur u ma 
jaffettwax il-kwalità tal-ispraġ miksub. Id-distanza bejn il-pjanti hija bbażata fuq id-densità mixtieqa, li, kif 
iddikjarat hawn fuq, ma taffettwax il-kwalità tal-ispraġ iżda pjuttost ir-rendiment u l-ħajja tal-ħammiela tal-ispraġ.

5.E.4. Il-paragrafu li ġej mis-subtaqsima Kundizzjonijiet ta’ kultivazzjoni tat-taqsima E (Metodu ta’ produzzjoni):

Il-pjanta tiġi megħjuna tiżviluppa sal-perfezzjoni billi titħejja l-istrixxa tal-ħamrija, jittieħed ħsieb tal-għalla, bl-irrigazzjoni, 
u bl-użu ta’ fertilizzant kompost u trattamenti xierqa għall-protezzjoni tal-pjanti.

ġie emendat biex jaqra:

Il-pjanta tiġi megħjuna tiżviluppa sal-perfezzjoni billi titħejja l-istrixxa tal-ħamrija, jittieħed ħsieb tal-għalla, bl-irrigazzjoni, 
u bl-użu ta’ fertilizzant u trattamenti xierqa għall-protezzjoni tal-pjanti.

Raġunijiet għal din il-bidla: It-tekniki tal-kultivazzjoni użati għandhom ikunu adatti u konformi mal-leġiżlazzjoni 
fis-seħħ. Meta l-Ispeċifikazzjoni tal-Prodott tfasslet għall-ewwel darba kienet prattika normali li jintużaw 
fertilizzanti komposti, iżda llum hemm firxa wiesgħa ta’ fertilizzanti possibbli, li wħud minnhom – bħall- 
fertilizzanti organiċi – huma aktar adattati għall-ispraġ u aktar tajbin għall-ambjent. Għalhekk huwa aħjar li din 
id-deċiżjoni titħalla f’idejn il-kultivaturi.

5.E.5. Il-paragrafu li ġej mis-subtaqsima Kundizzjonijiet ta’ kultivazzjoni tat-taqsima E (Metodu ta’ produzzjoni):

L-ispraġ jinħasad bl-idejn qabel ma z-zkuk joħorġu ’l fuq mill-wiċċ tal-istrixxa. Il-ħsad jibda fit-tieni sena wara t-tħawwil, u 
jdum 15 jew 20 jum, u mit-tielet sena ’l quddiem idum tul l-istaġun kollu, minn April sa nofs Lulju.

ġie emendat biex jaqra:

L-ispraġ jinħasad bl-idejn qabel ma z-zkuk joħorġu ’l fuq mill-wiċċ tal-istrixxa. Il-ħsad jibda fit-tieni sena wara t-tħawwil, u 
jdum 15 jew 20 jum, u mit-tielet sena ’l quddiem idum tul l-istaġun kollu.

Raġunijiet għal din il-bidla: Ir-referenzi għax-xhur li fihom tinħasad l-għalla kellhom jitneħħew minħabba li 
l-introduzzjoni ta’ varjetajiet li jiffurmaw l-għelejjel ftit qabel u l-użu ta’ mulch iswed tal-plastik imqiegħed fuq 
l-istrixxa jfissru li f’xi żoni l-ħsad jibda kemxejn aktar kmieni u għalhekk jintemm ukoll qabel.

Il-ħsad normalment jibda meta l-ewwel zokk tal-ispraġ joħroġ mill-ħamrija, li jiddependi fuq il-kundizzjonijiet tat- 
temp f’sena partikolari, u jispiċċa meta l-ispraġ ma jibqax ta’ kwalità suffiċjenti, normalment fl-ewwel jiem tassew 
sħan tas-sajf.

5.E.6. Il-paragrafu li ġej mis-subtaqsima Kundizzjonijiet ta’ kultivazzjoni tat-taqsima E (Metodu ta’ produzzjoni):

Ladarba l-ħsad ikun intemm, il-pjanti tal-ispraġ jitħallew jiffurmaw il-felċi, sabiex jakkumulaw il-ħażniet tan-nutrijenti fil- 
kuruna [nota: it-terminu Spanjol użat hawnhekk huwa “garra”]. F’Novembru, il-felċi jinqatgħu u l-istrixxa tiġi kklerjata.

ġie emendat biex jaqra:

Ladarba l-ħsad ikun intemm, il-pjanti tal-ispraġ jitħallew jiffurmaw il-felċi, sabiex jakkumulaw il-ħażniet tan-nutrijenti fil- 
kuruna [“zarpa” fit-test rivedut Spanjol]. Ladarba l-felċi jkunu saru sofor, dawn jinqatgħu. Imbagħad, l-istrixxa tiġi 
ppreparata għal darba oħra.

Raġunijiet għal din il-bidla: It-terminu Spanjol użat biex jirreferi għall-kuruna tal-ispraġ inbidel minn garra għal 
zarpa peress li dan huwa t-terminu li jużaw il-bdiewa.

It-test ma għadux jiddikjara li l-felċi għandhom jinqatgħu f’Novembru minħabba li dan l-istadju huwa dipendenti 
fuq li l-kundizzjonijiet tal-ħamrija jkunu adattati u l-felċi jkunu diġà saru sofor. Dan normalment ikun 
f’Novembru, iżda fi snin partikolarment ta’ xita l-felċi jkunu għadhom ma sarux sofor u l-ħamrija tkun għadha 
niedja ħafna u għalhekk mhux f’kundizzjoni xierqa, u għaldaqstant il-felċi jkollhom jinqatgħu f’data aktar tard.

5.E.7. It-test li ġej iddaħħal fit-taqsima Metodu ta’ produzzjoni (it-taqsima E):

2. Preservazzjoni bis-sħana:

Raġunijiet għal din iż-żieda: Il-fatt li d-deskrizzjoni tal-kundizzjonijiet tat-tkabbir ġiet imċaqalqa għat-taqsima tal- 
Metodu ta’ produzzjoni jeħtieġ diviżjoni f’subtaqsimiet, li tagħmilha aktar ċara x’qed jiġi diskuss f’kull waħda 
minnhom.

5.E.8. It-test li ġej tħassar mit-taqsima Metodu ta’ produzzjoni (it-taqsima E):

L-ispraġ tal-varjetajiet awtorizzati jrid ikun tkabbar fi rqajja’ tal-art irreġistrati. Iz-zkuk iridu jinħasdu bl-idejn, filwaqt li 
tingħata attenzjoni kbira biex jiġi evitat li jitkissru jew jinxfu.

Raġunijiet għal dan it-tħassir: Din l-informazzjoni tħassret minħabba li kienet żejda, u kienet tirrepeti dak li kien 
intqal qabel: diġà kien ġie stabbilit aktar kmieni fit-test li l-irqajja’ tal-art iridu jiġu rreġistrati, li jridu jintużaw 
il-varjetajiet awtorizzati, u li l-ħsad irid isir bl-idejn.

5.E.9. It-test li ġej tħassar mit-taqsima Metodu ta’ produzzjoni (it-taqsima E):

L-għalla trid tiġi ttrasportata lejn il-faċilitajiet tal-immaniġġjar u tal-ipproċessar, filwaqt li jiġu osservati r-regoli stabbiliti 
mill-Bord għall-ħsad ta’ dik is-sena.

Raġunijiet għal dan it-tħassir: Din is-sentenza kienet ġiet inkluża biex jitqiesu r-Regoli tal-Ħsad li l-Bord Regolatorju 
tal-“Espárrago de Navarra” kien jippubblika kull sena, iżda waqaf jippubblika meta ġiet stabbilita s-sistema taċ- 
ċertifikazzjoni, u b’hekk is-sentenza tilfet is-sens.

L-ispraġ abjad jinxef faċilment ħafna. Jekk il-prodott ma jiġix ittrasportat bil-galbu, ma jiġix ikkonsenjat lill- 
kumpaniji tal-ipproċessar f’kundizzjoni tajba u jiġi rrifjutat fl-istadju tal-għażla tal-materja prima.

5.E.10. Fit-taqsima Metodu ta’ produzzjoni (it-taqsima E tal-Ispeċifikazzjoni tal-Prodott) it-test li ġej (taħt 2. 
Preservazzjoni bis-sħana):

Tismit jew tibjid – L-ispraġ jiġi mgħaddas fil-misħun jew fil-fwar f’temperatura ta’ 87-95 °C sabiex jiġu eliminati l-gassijiet, 
tiġi inibita l-attività tal-enzimi, jitnaddaf il-prodott u jitnaqqas l-għadd ta’ mikroorganiżmi preżenti.

ġie emendat biex jaqra:

Tismit jew tibjid – L-ispraġ jiġi mgħaddas fil-misħun jew fil-fwar sabiex jiġu eliminati l-gassijiet, tiġi inibita l-attività tal- 
enzimi, jitnaddaf il-prodott u jitnaqqas l-għadd ta’ mikroorganiżmi preżenti.

Raġunijiet għal din il-bidla: It-test ma għadux isemmi t-temperatura li fiha l-prodott jiġi mismut peress li dan kien 
żball. Peress li t-tismit jista’ jsir bl-użu ta’ fwar jew ta’ ilma, ma jagħmilx sens li t-temperatura tiġi limitata.

5.E.11. Fit-taqsima Metodu ta’ produzzjoni (it-taqsima E tal-Ispeċifikazzjoni tal-Prodott) it-test li ġej (taħt 2. 
Preservazzjoni bis-sħana):

Ippakkjar – Il-prodott jitqiegħed f’laned tal-pjanċa stanjata (laned) jew f’vażetti tal-ħġieġ. Ladarba jkun intiżen, il-proċess tal- 
ippakkjar jintemm biż-żieda tal-likwidu tal-preservazzjoni.

ġie emendat biex jaqra:

Ippakkjar – Il-prodott jitqiegħed f’kontenituri adattati għall-proċess tat-trattament bis-sħana li jsegwi. Ladarba jkun intiżen, 
il-proċess tal-ippakkjar jintemm biż-żieda tal-likwidu tal-preservazzjoni.

Raġunijiet għal din il-bidla: Jagħmel sens li jiġi permess l-użu ta’ kwalunkwe tip ta’ kontenitur li jista’ jiflaħ għat- 
trattament bis-sħana li jirriżulta biex jiġi ppreservat l-ispraġ. Meta tfasslet l-Ispeċifikazzjoni tal-Prodott, din kienet 
tagħmel referenzi ġeneriċi għal-laned u l-vażetti tal-ħġieġ, il-kontenituri użati b’mod mifrux dak iż-żmien. 
Il-materjali aktar ħfief li huma perfettament kapaċi jirreżistu l-isterilizzazzjoni bis-sħana – bħall-aluminju – 
qegħdin jidhru b’mod kostanti fis-suq.

5.E.12. Fit-taqsima Metodu ta’ produzzjoni (it-taqsima E tal-Ispeċifikazzjoni tal-Prodott) it-test li ġej (taħt 2. 
Preservazzjoni bis-sħana):

Eżawriment – Dan huwa pass essenzjali li fih jinħoloq vakwu billi titneħħa l-arja mill-kontenitur qabel ma jiġi ssiġillat, u 
b’hekk titnaqqas il-probabbiltà ta’ ossidazzjoni u t-telf ta’ vitamini u nutrijenti li jirriżulta minn dan.

ġie emendat biex jaqra:

Eżawriment – Dan huwa pass fakultattiv li fih jinħoloq vakwu billi titneħħa l-arja mill-kontenitur qabel ma jiġi ssiġillat, u 
b’hekk titnaqqas il-probabbiltà ta’ ossidazzjoni u t-telf ta’ vitamini u nutrijenti li jirriżulta minn dan.

Raġunijiet għal din il-bidla: Jagħmel aktar sens li l-eżawriment ikun pass fakultattiv.

Il-mod tas-soltu biex jinħoloq vakwu huwa li jiżdied likwidu sħun tal-preservazzjoni f’kontenitur ippakkjat bi spraġ 
mqaxxar u mismut u mbagħad dan jiġi ssiġillat.

Għalkemm dan huwa l-proċess irrakkomandat, f’faċilitajiet fejn iż-żieda tal-likwidu tal-preservazzjoni u l-issiġillar 
tal-kontenitur iseħħu daqxejn żmien mhux ħażin qabel l-isterilizzazzjoni, għal raġunijiet ta’ sikurezza tal-ikel ikun 
aħjar li l-likwidu tal-preservazzjoni jiżdied kiesaħ, anke jekk dan ifisser li ma jiġi prodott l-ebda vakwu.

Iż-żamma tal-prodott sħun tippermetti li l-mikroorganiżmi termofiliċi jikbru sew, u dan jista’ jwassal għal taħsir. 
Faċilitajiet li fihom l-ispraġ jiġi ppakkjat xi żmien qabel l-isterilizzazzjoni huma għalhekk avżati biex jużaw 
likwidu kiesaħ tal-preservazzjoni biex jimlew il-kontenituri.

5.E.13. Fit-taqsima Metodu ta’ produzzjoni (it-taqsima E tal-Ispeċifikazzjoni tal-Prodott) it-test li ġej (taħt 2. 
Preservazzjoni bis-sħana):

Sterilizzazzjoni – Dan il-proċess jeqred kompletament kwalunkwe mikroorganiżmu fil-prodott ippreservat. Ladarba 
l-kontenituri jingħalqu, dawn jissaħħnu bl-użu tal-fwar, tal-misħun, ta’ taħlita tat-tnejn, jew ta’ kwalunkwe sistema tat-tisħin 
awtorizzata oħra, għal ċertu ammont ta’ żmien f’kundizzjonijiet speċifikati ta’ temperatura u pressjoni.

ġie emendat biex jaqra:

Sterilizzazzjoni – Dan huwa l-proċess li bih il-kontenitur issiġillat tal-ispraġ jiġi ttrattat bis-sħana sabiex jinqerdu jew jiġu 
inattivati l-forom kollha ta’ mikroorganiżmi ħajjin li huma kapaċi jagħmlu ħsara lill-ikel f’ kundizzjonijiet normali ta’ ħażna. 
It-trattament bis-sħana jrid ikun biżżejjed biex jiżgura l-isterilità kummerċjali.

Raġunijiet għal din il-bidla: It-test il-ġdid jagħti deskrizzjoni aktar preċiża tal-kunċett ta’ sterilizzazzjoni bis-sħana u 
issa huwa speċifikat li dan it-trattament bis-sħana għandu jkun biżżejjed biex jinkiseb riżultat speċifiku.

Fil-kontrolli mwettqa fuq il-faċilitajiet irreġistrati, l-isterilizzazzjoni bis-sħana titqies bħala punt kritiku, u wieħed 
mir-rekwiżiti tal-korp ta’ kontroll huwa li t-trattament bis-sħana applikat ikun biżżejjed biex jiżgura l-isterilità 
kummerċjali. Huwa importanti li dan ikun ċar fl-Ispeċifikazzjoni tal-Prodott.

5.E.14. Fit-taqsima Metodu ta’ produzzjoni (it-taqsima E tal-Ispeċifikazzjoni tal-Prodott) it-test li ġej (taħt 2. 
Preservazzjoni bis-sħana):

Tkessiħ – Ladarba jitlesta t-trattament bis-sħana, il-laned jitkessħu kemm jista’ jkun malajr biex jiġi żgurat li l-prodott ma 
jitħalliex jisħon iżżejjed.

ġie emendat biex jaqra:

Tkessiħ – Ladarba jitlesta t-trattament bis-sħana, il-kontenituri jitkessħu kemm jista’ jkun malajr biex jiġi żgurat li l-prodott 
ma jitħalliex jisħon iżżejjed.

Raġunijiet għal din il-bidla: It-terminu “laned” inbidel għal “kontenituri” biex jagħmilha ċara li dan ir-rekwiżit 
japplika għall-kontenituri kollha soġġetti għall-proċess tal-isterilizzazzjoni.

5.E.15. It-test li ġej żdied mat-taqsima Metodu ta’ produzzjoni (it-taqsima E):

3. Prodott mibjugħ frisk:

Il-passi preparatorji – jiġifieri l-konsenja tal-għelejjel u l-ħasil – imwettqa f’faċilitajiet ta’ prodotti friski huma simili ħafna għal 
dawk imwettqa fuq l-ispraġ li għandu jiġi ppreservat. Il-pass li jmiss, għall-format li jkun għadu kif inqata’ biss, huwa 
t-tqaxxir. L-ispraġ imbagħad jintgħażel u jiġi ppakkjat, filwaqt li jiġi żgurat li l-kontenut ta’ kull pakkett ikun konformi ma’ 
din l-Ispeċifikazzjoni tal-Prodott.

Ladarba l-ispraġ li għandu jinbiegħ fil-format li jkun għadu kif inqata’, ikun tqaxxar, irid jiġi ppakkjat u maħżun 
f’kundizzjonijiet maħsuba sabiex iżommu l-prodott frisk sal-konsum.

Raġunijiet għal din iż-żieda: Jagħmel sens li jiġi inkluż dan il-paragrafu biex tingħata xi idea ta’ kif l-ispraġ jiġi 
ttrattat fil-faċilitajiet ta’ prodotti friski. Għalkemm il-karatteristiċi tal-prodott frisk huma spjegati fid-dettall taħt 
Deskrizzjoni tal-prodott, il-verżjoni preċedenti tal-Ispeċifikazzjoni tal-Prodott ma tat l-ebda indikazzjoni tal-proċess 
li jgħaddi minnu l-ispraġ biex jiġi kkumerċjalizzat frisk.

It-test issa jindika li l-ispraġ li jkun għadu kif inqata’ għandu jiġi ppakkjat u maħżun sakemm jiġi kkunsmat b’mod li 
jibqa’ f’kundizzjoni tajba. Għalkemm il-prodott li jkun għadu kif inqata’ bħalissa jinbiegħ f’tilari b’atmosfera 
mmodifikata ssiġillati bis-sħana jew ippakkjat bil-vakwu, it-test ma jimponix dawn il-metodi minħabba li dan 
il-format għandu ħafna applikazzjonijiet u hemm żvilupp kostanti, b’ħafna tipi ta’ rita tal-plastik jitfaċċaw fis-suq li 
jistgħu jkunu adattati għall-ispraġ.

5.E.16. It-test li ġej tħassar mit-taqsima Metodu ta’ produzzjoni (it-taqsima E):

Il-Bord Regolatorju jimmonitorja u jassenja punteġġi tal-kwalità għal dawn l-operazzjonijiet kollha – il-konsenja, 
l-immaniġġjar jew l-ipproċessar, l-ippakkjar u ċ-ċertifikazzjoni tal-prodott finali.

Raġunijiet għal dan it-tħassir: Dan il-paragrafu tħassar minħabba li diġà huwa ċar mit-taqsima tal-Prova tal-Oriġini li 
s-sistema ta’ kontroll tkopri l-proċess kollu tal-produzzjoni.

Skont il-mudell taċ-ċertifikazzjoni attwali, il-Bord Regolatorju ma jassenjax punteġġ tal-kwalità għal kull roqgħa art 
(klassifikazzjoni tal-prodott) – li hija r-responsabbiltà tal-produttur. Il-korp ta’ kontroll huwa meħtieġ jiċċertifika 
l-konformità mal-Ispeċifikazzjoni tal-Prodott.

5.F. RABTA

5.F.1. Kif spjegat hawn fuq, id-deskrizzjoni dettaljata tal-proċess tal-kultivazzjoni tmexxiet mit-taqsima tar-Rabta 
għat-taqsima tal-Metodu ta’ produzzjoni tal-Ispeċifikazzjoni tal-Prodott, biex it-test isir aktar konformi mar- 
regoli dwar l-Ispeċifikazzjonijiet tal-Prodott stabbiliti fl-Artikolu 7(1) tar-Regolament (UE) 
Nru 1151/2012 tal-Parlament Ewropew u tal-Kunsill tal-21 ta’ Novembru 2012 dwar skemi tal-kwalità 
għal prodotti agrikoli u oġġetti tal-ikel.

Konsegwentement, is-subtaqsima li ġejja fit-taqsima tar-Rabta:

c) Kundizzjonijiet tal-kultivazzjoni

L-istabbiliment tal-għalla:

Ladarba l-ħamrija tkun ġiet studjata biex titkejjel l-adattabbiltà tagħha għat-tkabbir tal-prodott u jiġu stmati l-ħtiġijiet tal- 
fertilizzanti bażali tagħha, l-ispraġ jitħawwel permezz ta’ propagazzjoni veġetattiva bl-użu ta’ riżomi jew kuruni miksuba 
minn ħammiela għaż-żrieragħ. Dan jitpoġġa f’ringiela fl-art u jitgħatta b’saff ta’ ħamrija maħlula fonda madwar 8 cm.

Id-densità tat-tħawwil hija ta’ bejn 10 000 u 12 000 pjanta għal kull ettaru, bil-pjanti spazjati bejn wieħed u ieħor 45 cm ’il 
bogħod minn xulxin u b’ringieli spazjati bejn 2 u 2,1 m ’il bogħod minn xulxin.

Il-ħsieb tal-għalla:

Il-pjanta tiġi megħjuna tiżviluppa sal-perfezzjoni billi titħejja l-istrixxa tal-ħamrija, jittieħed ħsieb tal-għalla, bl-irrigazzjoni, 
u bl-użu ta’ fertilizzant kompost u trattamenti xierqa għall-protezzjoni tal-pjanti.

Il-ħsad tal-għalla:

L-ispraġ jinħasad bl-idejn qabel ma z-zkuk joħorġu ’l fuq mill-wiċċ tal-istrixxa. Il-ħsad jibda fit-tieni sena wara t-tħawwil, u 
jdum 15 jew 20 jum, u mit-tielet sena ’l quddiem idum tul l-istaġun kollu, minn April sa nofs Lulju.

Ladarba l-ħsad ikun intemm, il-pjanti tal-ispraġ jitħallew jiffurmaw il-felċi, sabiex jakkumulaw il-ħażniet tan-nutrijenti fil- 
kuruna. F’Novembru, il-felċi jinqatgħu u l-istrixxa tiġi kklerjata.

ġiet sostitwita bi:

c) Umani

Il-kundizzjonijiet tal-kultivazzjoni deskritti fit-taqsima E huma saħansitra fattur ieħor li jaffettwa l-ispeċifiċità u l-kwalità ta’ 
dan il-prodott.

Permezz tal-għarfien espert tal-kultivaturi lokali u tradizzjoni li żviluppat fuq bosta ġenerazzjonijiet, l-għalla titħawwel, 
jittieħed ħsiebha u tinħasad b’attenzjoni kbira fl-aħjar żmien għal kull pass. Il-fatt li l-ispraġ jinħasad bl-idejn direttament 
mill-pjanta fil-mument it-tajjeb, qabel ma z-zokk joħroġ mill-istrixxa, jinfluwenza l-kwalità tal-prodott finali.

Il-fatt li l-“ewwel konferenza reġjonali dwar l-ispraġ” saret f’Navarra fl-1969 biex jiġu diskussi d-diversi kwistjonijiet tekniċi u 
agronomiċi li jaffettwaw it-tkabbir tal-ispraġ huwa biss eżempju wieħed ta’ kemm hija importanti l-kultivazzjoni tal- 
“Espárrago de Navarra”.

Raġunijiet għal din il-bidla: Din hija bidla purament editorjali li ma taffettwax ir-rabta attwali bejn il-karatteristiċi 
tal-prodott u l-ambjent ġeografiku tiegħu. L-informazzjoni dwar ir-rabta storika u r-rabta naturali fil-fatt baqgħet 
l-istess, u d-deskrizzjoni tal-fatturi umani involuti fl-istadju tal-kultivazzjoni ġiet riveduta biex issir aktar xierqa 
għal din it-taqsima tal-Ispeċifikazzjoni tal-Prodott, filwaqt li l-ispjegazzjonijiet dettaljati tal-operazzjonijiet tal- 
kultivazzjoni tħallew għat-taqsima tal-Metodu ta’ produzzjoni.

Din l-emenda hija ġġustifikata għar-raġuni li tagħmel it-test aktar konformi mad-deskrizzjonijiet tad-diversi 
taqsimiet tal-Ispeċifikazzjoni tal-Prodott elenkati fl-Artikolu 7(1) tar-Regolament (UE) Nru 1151/2012 tal- 
Parlament Ewropew u tal-Kunsill tal-21 ta’ Novembru 2012 dwar skemi tal-kwalità għal prodotti agrikoli u oġġetti 
tal-ikel.

L-informazzjoni ġiet issupplimentata b’referenza għall-“ewwel konferenza reġjonali dwar l-ispraġ”. Gwida li 
tipsjega fid-dettall ir-rekwiżiti għat-tkabbir tal-“Espárrago de Navarra” tinsab f’dokumenti li jmorru lura għall- 
1900, l-aktar minn pubblikazzjonijiet lokali. Minħabba l-interess fit-tkabbir tiegħu u l-kwistjonijiet li kienu 
qegħdin iqumu, fl-1969 ġiet organizzata konferenza li fiha, fuq medda ta’ diversi jiem, il-parteċipanti ddiskutew 
il-karatteristiċi tal-kultivazzjoni, il-problemi u s-soluzzjonijiet possibbli.

5.F.2. Fit-taqsima dwar ir-Rabta (it-taqsima F tal-Ispeċifikazzjoni tal-Prodott), il-punt a), intitolat Reputazzjoni, ġie 
rivedut u żviluppat. Il-paragrafu li ġej:

Il-kultivazzjoni tal-ispraġ hija tradizzjonali għaż-żoni li jinsabu fuq ix-xtajta tax-xmara Ebro. Għall-ewwel dan kien isir fi 
rziezet żgħar tal-familja, bl-użu ta’ tekniki speċifiċi tal-kultivazzjoni li ġew mgħoddija minn ġenerazzjoni għal oħra u rfinati 
maż-żmien.

ġie emendat biex jaqra:

Il-kwalità tal-“Espárrago de Navarra” u r-reputazzjoni li jgawdi llum, li kienu l-bażi għar-reġistrazzjoni tiegħu bħala 
Indikazzjoni Ġeografika Protetta, huma r-riżultat tal-ħidma tal-kultivaturi li ġejjin minn tradizzjoni tal-kultivazzjoni tal- 
ispraġ fiż-żoni li jinsabu fuq ix-xtajta tax-xmara Ebro. Għall-ewwel dan kien isir fi rziezet żgħar tal-familja, bl-użu ta’ 
tekniki speċifiċi tal-kultivazzjoni li ġew mgħoddija minn ġenerazzjoni għal oħra u rfinati maż-żmien.

Raġunijiet għal din il-bidla: Dan il-paragrafu ġie rivedut biex jiġi enfasizzat il-fatt li r-reputazzjoni tal-“Espárrago de 
Navarra” kienet fattur ewlieni fir-reġistrazzjoni tad-denominazzjoni bħala IĠP. L-“Espárrago de Navarra” huwa 
wieħed mill-ismijiet protetti l-aktar rikonoxxuti mill-konsumaturi Spanjoli.

5.F.3. Fit-taqsima dwar ir-Rabta (it-taqsima F tal-Ispeċifikazzjoni tal-Prodott), il-punt a), intitolat Reputazzjoni, ġie 
rivedut. Il-paragrafu li ġej:

Il-prodott jissemma fil-paġni 373 u 374 ta’ “El Practicón”, antoloġija tat-tisjir tal-1893, li dak iż-żmien kienet tabilħaqq 
kompendju tal-kċina internazzjonali.

ġie emendat biex jaqra:

L-“Espárrago de Navarra” jissemma f’“El Practicón”, antoloġija tat-tisjir miktuba minn Ángel Muro fl-1893 u li dak iż-żmien 
kienet tabilħaqq kompendju tal-kċina internazzjonali. Fit-taqsima dwar l-ispraġ, jirreferi għall-prodott minn Navarra bħala 
wieħed ta’ kwalità superjuri.

Raġunijiet għal din il-bidla: Ir-referenza għan-numri tal-paġni li fihom tinstab din ir-referenza tħassret minħabba li 
l-ippaġnar tal-ktieb ivarja skont l-edizzjoni, għalhekk ir-referenza ma kinitx dejjem korretta. It-test issa jagħti wkoll 
l-isem tal-awtur u jikkwota l-linja proprja li tirreferi għall-prodott.

5.F.4. Fit-taqsima dwar ir-Rabta (it-taqsima F tal-Ispeċifikazzjoni tal-Prodott), il-punt a), intitolat Reputazzjoni, ġie 
rivedut. Il-paragrafu li ġej:

Id-Denominazzjoni Speċifika “Espárrago de Navarra” ngħatat approvazzjoni provviżorja bid-Digriet Reġjonali 52/86 tal-
14 ta’ Frar 1986 tal-Ministeru tal-Agrikoltura u l-Affarijiet Rurali tal-Gvern ta’ Navarra.

ġie emendat biex jaqra:

Bil-għan li tiġi protetta r-reputazzjoni li l-“Espárrago de Navarra” kien diġà kiseb, fl-1986 id-Denominazzjoni Speċifika 
“Espárrago de Navarra” ngħatat approvazzjoni provviżorja bid-Digriet Reġjonali 52/86 tas-6 ta’ Ottubru 1986 tal- 
Ministeru tal-Agrikoltura u l-Affarijiet Rurali tal-Gvern ta’ Navarra.

Raġunijiet għal din il-bidla: Is-sena li fiha ġie ppubblikat għall-ewwel darba r-Regolament tal-“Espárrago de 
Navarra” issa hija ddikjarata, sabiex jiġi enfasizzat li, diġà fl-1986, il-prodott kien ikkunsidrat li għandu 
reputazzjoni għolja biżżejjed biex jikkwalifika għar-rikonoxximent fil-livell reġjonali bħala “Denominazzjoni 
Speċifika”. Il-bejgħ tal-“Espárrago de Navarra” beda fis-snin 70, hekk kif l-ispraġ beda jiġi importat minn pajjiżi 
oħra fejn il-produzzjoni kienet irħas. Dan naqqas il-prezz li kienu jieħdu l-kultivaturi, bir-riżultat li l-ammont ta’ 
art użata għat-tkabbir tal-għelejjel naqas. Imħeġġa minn din is-sitwazzjoni, il-produtturi stabbilew skema ta’ 
kwalità biex jippruvaw jipproteġu l-ispraġ tagħhom u jiddistingwuh minn prodotti oħra, proċess li wassal biex 
ir-Regolament jiġi ppubblikat fil-livell nazzjonali.

5.F.5. Iż-żewġ paragrafi li ġejjin ġew miżjuda fl-aħħar tal-punt a), intitolat Reputazzjoni, tat-taqsima dwar ir-Rabta 
(it-taqsima F tal-Ispeċifikazzjoni tal-Prodott):

Il-metodu tradizzjonali tal-kultivazzjoni u l-immaniġġjar jew l-ipproċessar sussegwenti fil-faċilitajiet koperti mill-iskema taw 
lill-prodott reputazzjoni tajba matul is-snin, biex sar fost il-marki l-aktar rikonoxxuti fi Spanja.

Il-konsumaturi jaraw l-“Espárrago de Navarra” bħala prodott ta’ kwalità li tispikka. Fi studju tas-suq tal-1997 imwettaq mid- 
ditta ta’ konsulenza ACNielsen li involva bord ta’ 546 konsumatur Spanjol minn barra ż-żona ġeografika tal-“Espárrago de 
Navarra”, 42 % tal-parteċipanti kienu familjari mal-“Espárrago de Navarra” u partikolarment apprezzaw il-kwalità ġenerali 
u l-karatteristiċi organolettiċi tiegħu.

Raġunijiet għal din il-bidla: Dawn il-paragrafi ġew miżjuda biex jispjegaw aktar ir-reputazzjoni tal-“Espárrago de 
Navarra”. Minn mindu twaqqaf il-Bord Regolatorju fl-1986, twettqu diversi kampanji ta’ promozzjoni. L-istudju 
tas-suq imsemmi hawn fuq sar sabiex jitkejjel kemm kienet effettiva waħda minn dawk il-kampanji. L-għarfien tal- 
konsumaturi dwar il-marka “Espárrago de Navarra” kien għoli – il-familjarità ma’ isem minn reġjun ieħor (billi 
l-istudju ma sarx fiż-żona tal-IĠP) fost 42 % ta’ dawk li wieġbu huwa riżultat sinifikanti ħafna. Il-prodott huwa 
pperċepit mill-konsumaturi bħala tip ta’ spraġ abjad b’togħma distintiva.

5.H. TIKKETTAR

5.H.1. Fit-taqsima Tikkettar (it-taqsima H tal-Ispeċifikazzjoni tal-Prodott) it-test li ġej:

Kull kumpanija rreġistrata għandu jkollha t-tikketti li għandhom jintużaw għall-kummerċjalizzazzjoni tal-prodott approvat 
mill-Bord Regolatorju.

Il-kliem “Denominación Específica [Denominazzjoni Speċifika] ‘Espárrago de Navarra’” għandu jidher fuq dawk it-tikketti.

ġie emendat biex jaqra:

It-tikketti li għandhom jintużaw għall-kummerċjalizzazzjoni tal-“Espárrago de Navarra” għandhom jiġu ppreżentati lill-Bord 
Regolatorju għal skopijiet ta’ informazzjoni.

Il-kliem “Indicación Geográfica Protegida [Indikazzjoni Ġeografika Protetta] ‘Espárrago de Navarra’” għandu jidher fuq dawk 
it-tikketti.

MT Il-Ġurnal Uffiċjali tal-Unjoni Ewropea 2.5.2023 C 154/63  











https://www.mapa.gob.es/es/alimentacion/temas/calidad-diferenciada/pliegoenwordmodificado_v4003_tcm30-539985.pdf




MT 

ISSN 1977-0987 (edizzjoni elettronika) 
ISSN 1725-5198 (edizzjoni stampata) 


	Werrej
	Ebda oppożizzjoni għal konċentrazzjoni notifikata (Il-Każ M.10687 — D’IETEREN / PHE) 2023/C 154/01
	Ebda oppożizzjoni għal konċentrazzjoni notifikata (Il-Każ M.11068 — RLBNW / ASM / BETA PURA) 2023/C 154/02
	Ebda oppożizzjoni għal konċentrazzjoni notifikata (Il-Każ M.11027 — HSBC / AXA / INTU MILTON KEYNES) 2023/C 154/03
	Rata tal-kambju tal-euro It-28 ta' April 2023 2023/C 154/04
	Deċiżjoni tal-Kummissjoni tat-22 ta’ Frar 2023 li tagħti struzzjonijiet lill-Amministratur Ċentrali tar-Reġistru tat-Tranżazzjonijiet tal-Unjoni Ewropea biex idaħħal bidliet fit-tabelli ta’ allokazzjoni nazzjonali tal-Belġju, il-Bulgarija, iċ-Ċekja, id-Danimarka, il-Ġermanja, l-Estonja, l-Irlanda, il-Greċja, Spanja, Franza, il-Kroazja, l-Italja, il-Latvja, l-Ungerija, in-Netherlands, l-Awstrija, is-Slovenja, is-Slovakkja, il-Finlandja u l-Iżvezja fir-Reġistru tat-Tranżazzjonijiet tal-Unjoni Ewropea 2023/C 154/05
	ANNESS I 
	ANNESS II 
	ANNESS III 
	ANNESS IV 
	ANNESS V 
	ANNESS VI 
	ANNESS VII 
	ANNESS VIII 
	ANNESS IX 
	ANNESS X 
	ANNESS XI 
	ANNESS XII 
	ANNESS XIII 
	ANNESS XIV 
	ANNESS XV 
	ANNESS XVI 
	ANNESS XVII 
	ANNESS XVIII 
	ANNESS XIX 
	ANNESS XX 

	Avviż għall-attenzjoni tal-persuni, entitajiet u korpi soġġetti għall-miżuri restrittivi previsti fid-Deċiżjoni tal-Kunsill 2013/184/PESK, kif emendata bid-Deċiżjoni tal-Kunsill (PESK) 2023/887, u fir-Regolament (UE) Nru 401/2013, kif implimentat bir-Regolament ta' Implimentazzjoni tal-Kunsill (UE) 2023/886 dwar miżuri restrittivi fid-dawl tas-sitwazzjoni fil-Myanmar/Burma 2023/C 154/06
	Avviż għall-attenzjoni tas-suġġetti tad-data li għalihom japplikaw il-miżuri restrittivi previsti fid-Deċiżjoni tal-Kunsill 2013/184/PESK u r-Regolament tal-Kunsill (UE) Nru 401/2013 dwar miżuri restrittivi fid-dawl tas-sitwazzjoni fil-Myanmar/Burma 2023/C 154/07
	Avviż dwar l-iskadenza imminenti ta’ ċerti miżuri anti-dumping 2023/C 154/08
	Avviż dwar l-iskadenza imminenti ta’ ċerti miżuri antisussidji 2023/C 154/09
	Avviż minn qabel ta’ konċentrazzjoni (Il-Każ M.11015 – PARKS BOTTOM / OXFORD / ACCOR / THE RIMROCK RESORT HOTEL) Każ li jista’ jiġi kkunsidrat għal proċedura ssimplifikata 2023/C 154/10
	Avviż minn qabel ta’ konċentrazzjoni (Il-Każ M.10783 – EQT FUTURE / AM FRESH / SNFL / IFG) 2023/C 154/11
	Pubblikazzjoni ta’ applikazzjoni għal approvazzjoni ta’ emenda, li ma hijiex minuri, għal Speċifikazzjoni tal-Prodott skont l-Artikolu 50(2)(a) tar-Regolament (UE) Nru 1151/2012 tal-Parlament Ewropew u tal-Kunsill dwar skemi tal-kwalità għal prodotti agrikoli u oġġetti tal-ikel 2023/C 154/12

